
1 |’A FORESTAL: REMATANTES
HITZAURREA

EAEko Nekazaritza, Abeltzaintza eta Basogintza Alorreko Lan Arriskuen Prebentziorako Sektore
Plana, Nekapreben, Ingurumen, Lurralde Plangintza, Nekazaritza eta Arrantza Sailaren, Laneko
Segurtasun eta Osasunerako Euskal Erakundearen (OSALAN) eta Eusko Jaurlaritzako Etxebizitza,
Herri Lan eta Garraio Saileko Portu eta Aireportuen Zuzendaritzaren baterako estrategia da.
Nekapreben estrategiaren ikuspegia da, hain zuzen, EAEko nekazaritza eta basogintza sektorea
“segurua eta osasuntsua izatea, pertsona arduratsu, trebatu eta lehiakorrek osatua, pertsona
horiek metodologia, teknologia eta ekipo berritzaile eta arriskuen prebentziorako egokiak
izatea, sektorean ahaleginak bateratu eta emaitzak partekatzea, eta gizartean erreferentzia
izatea laneko segurtasunaren arloan”.

Horretarako, oinarrizkoa da segurtasuna eta osasuna txertatzea ustiategien kudeaketan,
prozesuetan eta teknologietan; bai eta prebentzio-ekintzak bultzatzea eta gaitasun profesionala
hobetzea ere.

Nekazaritza eta basogintza munduko pertsonen kezkaren ondorioz sortu zen Nekapreben, eta
erakundeen laguntzajaso du, laneko baldintzen eta bizi-kalitatearen hobekuntzaren alde egiteko
ahaleginean. Lanaren helburu nagusiada istripu-tasa eta ezbehar-tasa prebentzio-neurrien bidez
murriztea, profesionalek baldintza hobeetan egin dezaten beren jarduera, arrisku gutxiagorekin
eta kontrol handiagoarekin.

Helburu horiek lortzen laguntzeko, LAPa kudeatzeko jarraibide batzuk sortu dira, sektoreari
egokituak. Horiei esker, langile guztiek zehatz-mehatz jakingo dute zer arrisku dituen beren
eguneroko lanak, eta, hala, lan-ohitura eta jarrera egokiak hartu eta arriskuak gutxitu ahal izango
dituzte. Jarraibide horien helburua da, baita ere, gaurko eta etorkizuneko langileak gaitzea,
prebentzioaren kudeaketan aritzen diren teknikarientzat erreferentzia izatea, eta lan-eremu
honetarako benetan baliagarriak diren prebentzio- eta babes-neurrien aplikazioaren eredu
izatea.

Lehen kudeaketa-jarraibide eta prozedura seguruak produkzio-azpisektore hauentzat dira:
basoko errematatzaileak, laborantza intentsiboa, laborantza estentsiboa, mahastizaintza eta
esne-behiak.

